
55
Exc.mi P. D. EMMANUELIS P. DA CUNHA CINTRA
Episcopi Petropolitani (Petr6polis)

Petropoli, die 28 augusti 1959
Ewminentissime Domine,

Acceptis litteris sub N. 1 C/59-1022 die 18 iunii datis, pergratum
perhonorificumque mihi est Pontificiae Commissioni, cui optime praeest
Eminentia Tua Reverendissima, votum meum circa duo, quae convenien-
ter videntur tractari posse in futuro Concilio, humiliter communicare.

1 Doctrina Beatae Mariae Virginis Omnium Mediatricis Gratia-
cum ita considerari atque explanari posset, ut ab omnibus Patribus ma-
nifeste perspiceretur in deposito Revelationis contineri, sicque pande-
retur via pro splendida in Concilio Oecumenico definitione dogmatica
quae, sive cum christifidelium sincera pietate sive cum Matris Dei aliis
praerogativis omnimode consona, gaudium esset universo mundo.

2. Revisio aliqua Turis ad Religiosos spectantis ita ut in posterum
Ordinarii locorum Ecclesiam Dei expeditius ‘regere possent. In regio-
nibus enim ubi Religiosi vel plures vel numerosiores sunt, ut nostra,
reapse non raro accidit quod totius Dioecesis regimen organicum, uni-
tate atque connexione plenum, Ordinariis locorum sub dependentia Re-
ligiosorum quasi positis, perdifficile sit.

Sacrae Romanae Purpurae ad osculum prostratus, sensus cordis mei
impensissimos Eminentiae Tuae profiteor ex animo, et fausta quaeque
adprecor Eminentiae Tuae Reverendissimae addictissimus,

fR EMMANUEL P. pa CunHa CINTRA
Episcopus Petropolitanus

56
Exc.mr P. D. ANTONIT MAZZAROTTO
Episcopi de Ponta Grossa (Ponta Grossa)

Ponta Grossa, die 7 augusti 1959
Eminentissime Domine,
Ad Litteras Eminentiae Tuae Rev.mae — 1 C/59-1043 — respon-

deo, aliqua porrigendo quae mihi visa sunt Ecclesiae bono animarum-
que saluti profutura, quaeque istius Pontificiae Commissionis Anteptae-

paratoriae pro Concilio Oecumenico benevolae prudentique considerationi
subicio. Haec sunt quae sequentur:

1. Servetur habitus ecclesiasticus talaris, prout utitur in Brasilia et
in aliis pluribus regionibus et laudabiliter inducatur ubi ipse forte non
est in usu. Sacerdotes enim qui vestem gestant clericalem reverentiam
conciliant fidelium ac fidem in ipsos et simul eosdem adiuvat ad dimo-
venda pericula et insidias quae mundi sectatores in illos machinantur.

2. Cum Sacerdotes itinerantur vel cum in oratoriis publicis seu
sacellis ruralibus ministerium praestant in bonum animarum, loco Officii
divini reponant praeceptive Rosarium Beatac Mariae Virginis.

3. Missae sacrificium iure ordinario celebrari queatur in bonum fide-
lium horis vespertinis et nocturnis, servato ieiunio praescripto. Sacerdos
vero qui ex qualibet rationabili causa impediatur quominus Missam
offerat horis matutinis, rem sacram hanc facere queat aliis quibuscumque
horis ad sui ipsius devotionem satisfaciendam.

4. Facultas impertiatur Ordinariis locorum permittendi iure ordinario
ut diebus dominicis et festis de praecepto Sacerdotibus liceat, gravi et
rationabili de causa, notabili scilicet bono animarum, ter offerendi Eucha-
risticum Sacrificium.

5. In Missa solemni, praeterquam in Missis festorum solemnio-
rum, liceat populo canere lingua vernacula. In Dioecesi fideles oriundi ex
polonis nesciunt canere in Missa nisi lingua maiorum suorum, polonica
scilicet lingua, prout mos est in Polonia.

6. In administratione quorumdam Sacramentorum facultas sit lingua
vernacula uti, prouti a S. Cong. Rituum jam concessum est.

7. Facultas Parochis concessa Sacramentum Confirmationis fidelibus
in periculo mortis conferendi concedatur etiam Vicariis Cooperatoribus.
Plura enim oratoria publica seu sacella ruralia a sede paroeciali longe dis-
sita a Vicario Cooperatore tantum visitantur.

8. Locorum Ordinarii delegationem generale dare possint assistendi
matrimonia Missionariis aliisque Sacerdotibus, expletis antea omnibus
quae ius constituit pro validitate et liceitate matrimonii.

9. Locorum Ordinariis sit facultas dispensandi iure ordinario super
omnibus et singulis impedimentis iuris ecclesiastici, excepto impedimento
proveniente ex sacro ordine presbyteratus...

10. Sicut locorum Ordinariis est manualium Missarum stipem in sua
cuique Dioecesi definire per decretum, sic iisdem Ordinariis facultas sit
definiendi et determinandi iura stolae ad congruam Sacerdotum susten-
tationem. Fideles enim libenter offerunt stipendia ab Ecclesia determi-
nata, occasione praesertim administrationis Sacramenti Baptismi et Ma-

trimonii et ad ea deferenda in administratione horum Sacramentorum iam
assuefacti nullam admirationem patiuntur. /
11. Facile reddatur ut nepotes eorum qui immigraverunt in regioni-
bus quas incolunt alius ritus fideles ad ritum possint transire horum fide-
lium indigenarum. Quidam enim immigrantium posteri, praesertim qui
degunt in oppidis et in civitatibus, cum iam coalescant in populi indi-
geni corpus et vix loquantur linguam patrum, quae est fere lingua ipsorum
ritus, nolunt ad ritus maiorum pertinere. Quidam ex byzantini ritus fide-
libus (ruthenis) permixti fidelibus latini ritus et cum ipsis vitam simul
degentes de proprio suo ritu erubescunt, quia falso arbitrantur haud
brasilianos esse qui non pertinent ad ritum latinum. Quapropter nolunt
in Ecclesiam adire sui ritus ad Sacramenta recipienda, ad matrimonium
ineundum et idcirco haud raro civili tantum matrimonio iunguntur.
Accedit quod aliquoties ruthenorum nepotes ignorantes vel immemores
cuius sunt ritus matrimonium contrahunt coram Parocho latini ritus,
qui et ipse ignorat nubentium ritum et ita evadit invalidum matrimonium
hoc contractum coram Sacerdote qui non est parochus proprius.

12. Extendatur in universam Ecclesiam festum Beatac Mariae Vit-
ginis Omnium Gratiarum Mediatricis et forsan sollemniter definiatur
dogma esse a Deo Revelatum constanterque ab Ecclesia acceptum ipsam
Beatam Virginem Mariam esse omnium gratiatrum apud Deum Media-
tricem.

13. Sicut Beatae Mariae Virgini debetur cultus hyperduliae, sic
Beatus Ioseph, eius sponsus, culto protoduliae colatur et nomen eius
praeponatur in Liturgia nominibus Angelotrum et omnium Sanctorum
et forsan includatur in oratione « Confiteor » et in canone Missae.

14. Locorum Ordinarii in singulis casibus concedere queant facul-
tatem Viae Crucis erigendi cum omnibus indulgentiis quae huiusmodi
pium exercitium peragentibus impertitae sunt.

15. Locorum Otdinarii potestatem facere possint Parochis et Vi-
cariis  Cooperatoribus recipiendi abiurationem ab haereticis et profes-
sionem fidei eosdemque absolvendi a censuris, quibus forte incurrerint.
16. Antequam quis abhibeatur patrinus libellum seu chartam pro-
fessionis fidei vel praecepti Communionis paschalis adimpletionis prae-
beat Sacerdoti et sic liceat ipsi iuribus et privilegiis frui in Ecclesia. Haud
pauci enim ad munus patrini recipiunt in Brasilia qui prorsus, inscio
Sacerdote, indigni sunt, quia massonica secta vel spiritica adscripti vel
quia actu tantum civili coniuncti sunt.

17. Si in Seminario minore haberi nequeunt saltem tres Sacerdotes
ad convenientem institutionem alumnis pracbendam, praecipiatur ut
alumnos mittat Episcopus in alienum Seminarium, usque dum, praeter

aedificium, Sacerdotes ipse habeat ad seminarium congruenter moderan-
dum.

18. Ad minimum reducatur numerus personarum, quae Episcopo
opem praestare debent in regimine Dioecesis, praescribendo scilicet ut
Curia dioecesana constet saltem Cancellario, qui potest, necessitate im-
pellente, supplere Ordinarii vicem cum ipse absit a sede episcopali, Dioe-
cesim lustrando. Aliae Curiae personae nominentur cum Sacerdotes ha-
beantur et negotia ne desint pertractanda. Pluribus in Dioecesibus nequit
omnino Curia dioecesana constitui ut in Codice Iuris Canonici prae-
scribitur et nonnulli Episcopi, praesertim in America Latina, vix habere
possunt, quisque illorum, Sacerdotem cum quo morentur et in eorum lo-
cum substituant cum Dioecesim visitant.

19. Tribunal constituatur ordinatrium primae instantiae in sede me-
tropolitana, quae causas cognoscat Dioeceseon suffraganearum. In Dioe-
cesi autem suffraganea tribunal constituatur cum habeantur causae quae
agendae sunt et Sacerdotes qui tribunal conficiant.

20. Ad homines Christo lucrifaciendos et ad reghum Christi dilatan-
dum aetatis nostrae inventa adhibeantur, radiophonica praesertim instru-
menta.

21. Faveatur, amplificetur et commendetur associatio « Legio Ma-
riae », quae prae ceteris omnibus associationibus religiosis uberrimum et
multiformem exercet apostolatum ac salutares effundit fructus eosdem-
que plurimos opimosque.

Hanc nactus occasionem, Sactrum annulum Eminentiae Tuae Re-
verendissimae deosculor et benedictionem apostolicam expostulo.

Eminentiae Tuae Rev.mae me profiteri gaudeo

humillimum in Iesu Christo servum
addictissimumque

#R ANTONIUS MAZZAROTTO
Episcopus de Ponte Grossa

57
Exc.m1 P. D. ALFREDI V. SCHERER

Archiepiscopi Portalegrensis in Brasilia (Porto Alegre)

Porto Alegre, die 15 augusti 1959

Eminentissime ac Rev.me Domine,

Circa res et argumenta quae in futuro poterunt Concilio Oecumenico
tractari, exoptatae quaedam animadversiones ac vota cum antepraepara-
toria ista Pontificia Commissione mihi remanent communicanda, vide-
licet: Praecipua Ecclesiae Portalegrensis imo et totius Brasiliae nec-
non Australis Americae malorum radix habenda videtur humanarum
atque divinarum rerum ignorantia; sequelae autem sectarismus, uti
atunt, liberalismus, immoralismus, materialismus. Non est inde mirum
ut exsecutores divi illius mandati « Euntes docete omnes » ubicumque
deficiant. En res, en casus. Quid ergo? Caritas Christi urget ut:

1) efficiatur tandem aliquando illud « cor unum et anima una »
ordinarios inter pastores. (Catholica seu universalis eveniat episcopo-
rum inter se coopetatio, religionumque supetiorum cum illis, ea nempe
ratione ut regionalis saltem ecclesiasticarum actionum obtineatur com-
pages. Haec quidem organi cujusdam centralis iudicio erit subicienda,
ac semel probata, exsecutioni Ordinariis tradenda);

2) clericorum educatio nostris magis consentanea tempotibus de-
sideratur (Religiosi religiosiores sunto, saeculares vero minus « saecu-
lares », at omnes Mystici Corporis veri Apostoli sub nutu Ordinatio-
rum consentientes. Parvi enim sunt foris arma, nisi est consilium domi);
3) laicorum apostolatus ubique gentium hodiernis accommodatus
adiunctis etiam atque etiam extollatur utpote qui nullo in tempore ne-
cessarius, indispensabilis, tam urgens quam quod urgentissimum.

Quae dum eo quo par est obsequio significanda mihi erant, Emi-
nentiae Vestrae Reverendissimae uti fratri salutem plurimam dico om-
niaque fausta a Deo adprecor. '

Eminentiae Vestrae Rev.mae
addictissimus in Domino
R ALFREDUS V. SCHERER
Archiepiscopus Portalegrensis in Brasilia

58

Exc.mr P. D. IOANNIS A. M. DU NODAY
Episcopi Portus Nationalis (Pbrto Nacional)

Portu Nationali, die 5 aprilis 1960

Excellentissime Domine,

Litteras ab Excellentia Tua Rev.ma die 21 mensis martii emissas,
die 4 aprilis recepi (Prot. N. 1 C/59-1059 bis).

Ordinarii istius Provinciae Ecclesiasticae Goiacensis, in suis con-
terentiis episcopalibus mense decembris 1959 celebratis, nonnulla vota
suggesserunt quae in futuro Concilio Oecumenico tractari possent.

Quae suggestiones ad Poatificiam Commissionem Antepreparatoriam
Pro Concilio Oecumenico, diligentia curiae Archiepiscopalis Goianiensis,
sine dubio mittebuntur.

Occasionem nactus, meos devotionis sensus pando et, qua par est
reverentia, maneo

Excellentiae Tuae Reverendissimae
in Christo servus

£3 Toannes A. M. Du Nobay
Episcopus Portus Nationalis

CONVENTUS EPISCOPALIS
PROVINCIAE ECCLESTASTICAE RIVI NIGRI

Exc.mr P. D. ALOYSIT DO AMARAL MOUSINHO, Archiepiscopi
Rivi Nigri (Ribeitdo Préto).

Exc.mr P. D. LIBANII LAFAYETTE, Episcopi Riopretensis (Rio
Préto).

Exc.mr P. D. IOSEPHI VARANI, Episcopi tit. Altavensis, Coadiu-
toris c. 5. et Administratoris Ap. laboticaballensis.

Exc.mr P. D. IOSEPHI 1. GONCALVES, Episcopi tit. Tanitani, Au-

xiliaris Riopretensis.

Rivi Nigri, die 11 septembris 1959

Em.me ac Rev.me Domine,

Litteris die 18 funii 1959, ad omnes Ordinarios datis, Eminentia Tua
Reverendissima petiit argumenta capitaque doctrinae, sive etiam negotia
maioris momenti totius Ecclesiae, fore tractanda in Concilio Oecumenico.
Episcopi Provinciae ecclesiasticae Rivi Nigri, qua par est obser-
vantia, haec exponunt:

I. Quoad doctrinam, opportuna nobis videtur dogmatica definitio
de universali Beatae Mariae Virginis mediatione in gratiarum distri-
butione seu elargitione.

I1. Quoad liturgiam, haec nobis videntur proponenda:

1. In Sacrosancto Missae Sacrificio, necnon in Sacramentorum con-
fectione seu administratione, quosdam ritus supprimere, qui historice
ac liturgice ad rem minus pertinent, ut sunt, v. g., benedictiones, seu
sigha crucis, super Panem et Vinum iam consecrata; vel annuli episco-
palis deosculationem in S. Communionum distributione.

2. Linguam servare latinam in partibus tantum essentialibus seu
fundamentalibus tum Missae tum Sacramentorum et Sacramentalium,
ut sunt, v. g., Canon Missae et Formae sacramentales; in aliis autem,
lingua uti vernacula, ut populus christianus facilius, melius ac maiore
delectamine veram participationem habeat in actibus liturgicis.

3. Festinantius simplificare Breviarium Romanum.

4. Admittere propalatam Kalendarii Gregoriani reformationem, quip-
pe quae et Anno Liturgico magnum afferet bonum.

5. Festa de praecepto, in media hebdomada occurrentia, semper in
Dominicam sequentem transferre, etiam quoad partem liturgicam. Ratio
est: ne multiplicentur peccata multorum christianorum, nec nimis per-
tutbetur conscientia bonorum christifidelium impeditorum.

6. Supprimere reservationes, in Rituali Romano, omnium vel sal-
tem multarum benedictionum, eo quod huiusmodi reservationes (tum
Ordinariis, tum Ordinibus Religiosis) non sint ad bonum animarum;
v. g., erectio Viae Crucis, impositio Scapularium, benedictio cum indul-
gentiis coronarum B. M. V., etc. Saltem sacerdotes qui curam habeant
animarum has possint benedictiones dare.

7. Simplificentur traditionales episcoporum vestes, tum in pontifi-
calibus, v. g., supprimantur caligae, sandalia, chirotecae, tunicella et
dalmatica; tum extra actus liturgicos, v. g., quoad pileolum et crucem
pectoralem, quorum usus restringatur ad functiones liturgicas. Ratio est:
maiot aedificatio populi christiani, qui, hodie, propter communistas,

16 (11 @)

socialistas et alios Ecclesiae inimicos, facile « scandalizatur » apparenti
ostensione divitiarum in sacerdotibus.

I11. Quoad disciplinam Codicis Turis Canonici, plurima essent re-
formanda, ad maius bonum animarum. Ita, verbi gratia:

1. Restringere Codicem Iuris Canonici ad leges quae revera obser-
vari possint ubique terrarum, et abrogare illas quae fere semper dispen.
santur. Circa illas vero, quarum adimpletio valdependet ab adiunctis
regionis, morum, etc., Codex facultatem tribuat « Conferentiis Episco-
palibus » singularum nationum redigendi proprias leges seu normas
disciplinares ac pastorales, quae beneplacito Sanctae Sedis subiciendae
sunt, ut vigere possint.

2. Sactae Romanae Congregationes, quotiescumque agatur de redi-
gendis decretis disciplinaribus vel pastoralibus ad universam FEcclesiam,
audiant primum « Conferentias Episcopales ». Nec facile restringant
ordinariam episcoporum potestatem, ut accidit, v. gr., in Decreto « So-
lemne habet ». S. Congr. Sem., 12-7-1957.

3. Concedere, lege communi, episcopis et ordinariis locorum, illas
potestates, quae reapse ipsis iam competunt, sed vi privilegiorum et
rescriptorum Sanctae Sedis, quae ad tempus dantur et semper renovan-
tur, ut sunt Facultates Decennales, Quinquennales, etc., datae episcopis
Brasiliae.

4. Potestas ordinaria Episcopi permittendi Missae binationem qua-
libet die, trinationem vero diebus dominicis et de praecepto, servatis
servandis (quoad stipendia v. gr.) et semper in bonum animarum; item,
permittendi Missas vespertinas et nocturnas, necnon et sacram commu-
nionem, qualibet hora, dummodo sit in bonum animarum.

5. Sacerdotes, qui tres missas litare tenentur diebus dominicis vel
de praecepto, ipso facto dispensentur a Breviarii recitatione; item, si
longum aggrediantur iter, in quo incommode vel difficile Breviarium le-
gere possint, hoc commutetur Sacri Rosarii B. M. V. recitatione.

6. Clarius describatur iuridica religiosorum exemptio, praesertim
quoad actionem pastoralem, ut facilius obtineatur desiderata ac effi-
cax unitas ac coordinatio circa apostolatum in dioecesibus.

7. Circa « beneficia » ecclesiastica, cum animarum cura, restringan-
tur jura « acquisita » beneficiatorum, ad animarum bonum melius pro-
curandum, ‘

8. Prudenter, post maturam deliberationem, iuxta singulos casus,
reducantur ad laicalem statum sacerdotes « apostatae » vel anormales
(v. g., paederastae incorrigibiles), cum dispensatione etiam voti castitatis,
ut minus difficilis ipsis evadat via salutis aeternae.

9. Instituere in Fecclesia, praesertim ubi desunt sacerdotes, Diaco-
natum; iuxta pristinam disciplinam. '
10. Restringere ad minimum sic dictam « burocratiam » in Curiis
Romanis et Episcopalibus.

11. Declarare iura et facultates Nuntiorum Apostolicorum apud
Episcopos singularum nationum, quia, reapse, non sunt meri legati Pon-
tificis apud gubernium civile, sed veri mediatores inter S. Sedem et
Episcopos.

12. Corpus Diplomaticam Pontificium, sicut et Romanae Congrega-
tiones, componantur elementis seu personis plurimarum nationum catho-
licarum, ut melius et eloquentius demonstretur Universalitas Ecclesiae
Romanae, et melius apprehendantur et solvantur quaedam problemata.
13. Episcopatus mundialis, successor Collegii Apostolici, partem ha-
beat in electione Summi Pontificis, mediantibus legatis ab episcopis
clectis et proportione quadam servata, verbi gratia, unus legatus pro 50,
vel 70, vel 100 episcopis. :

14. Facile permittere transitum catholicorum ab uno ad alterum ri-
tum, quotiescumque ritus « a quo » careat sacerdote proprio.

15. Potestas ordinaria Episcoporum non facile delimitetur conces-
sionibus religiosis factis « inconsulto Ordinario »; item, nec multiplicen-
tur privilegia religiosorum in cura animarum, ne inferior sit positio cleti
saecularis in iisdem adiunctis.

16. Tuxta « Menti Nostrae » permittere et favete quaedam nova
expetimenta paedagogica prudenter in Seminariis introducenda.

17. Opportuna videtur in Concilio discussio circa vestem clericorum
talarem servandam, vel « clergyman » admittendum.

18. Simplificentur vestes et habitus quarundam Congregationum Re-
ligiosarum tum virorum tum mulierum, quippe quae non videntur con-
formia voto paupertatis et hygienicis normis. Hoc etiam faciliorem red-
deret apostolatum et maiorem vocationum messem.

19. Circa administrationem bonorum ecclesiasticorum, sicut et de-
terminationem taxarum occasione Missae vel quorumdam sacramento-
rum et sacramentalium, extendere facultatem episcoporum seu locorum
ordinariorum. Praescripta can. 534 et aliotum setias et multas affert
difficultates, data praesertim magna « inflatione » et « devalorizatione »
pecuniae. ' A

Hanc occasionem nacti, humillime Sacram Tuam Purpuram deoscu-
lant altissima veneratione,

OMNES SEQUUNTUR SUBSCRIPTIONES

60

Exc.m1 P. D. ANTONII REIS
Episcopi S. Mariae (Santa Maria)

Una cum eo responsum dedit:

Exc.mus P, D. ALOYSIUS V. SARTORI

Episcopus tit. Celerinensis Coadiutor c. s. S. Mariae

S. Maria, die 24 aprilis 1960

Eminentissime ac Reverendissime Domine,

Ad litteras Huius Pontificiae Commissionis Antepraeparatoriae Pro
Concilio Oecumenico, datas die 21 martii 1960, sub n. Prot. 1 C/59-
1211 bis. rescribentes, communicare nobis liceat consilia et vota de
quibus tractari possent in futuro Concilio Oecumenico.

1. Promulgatio Dogmatis Universalis Mediationis B. V. M.

2. Recognitio Libri II, tit. VIII, cap. I, can. 329 et ss. Codicis
Turis Canonici « De Potestate Episcopali et de iis qui de ea partici-
pant ».

4) amplificatio facultatum Episcoporum in omnibus iis, quae pro
bono fidelium inservire possunt;

b) concedere, hac de re, Episcopis potestatem subdelegandi facul-
tates illas quae competunt Superioribus Generalibus sive Ordinum sive
Congregationum Religiosorum, cum praecipue Ordines et Congtega-
tiones iam exerceant activitatem in Dioecesi: v. gr. facultas imponendi
Scapulare, erigendi Viam Crucis, etc.;

¢) amplificatio facultatum celebrandi, eodem die, duas vel tres
Missas;

d) amplificatio facultatum circa saecularizationem Religiosarum
et a votis liberationem.

e) amplificatio facultatum in admittendis in Seminario Dioecesa-
no, seminaristis egtessis ab Ordinibus et Congregationibus Religiosis.

3. Recognitio Libri IT, Pars 1, tit. XIII, Cap. I, can. 592 et ss. Co-
dicis Turis Canonici « De obligationibus et privilegiis Religiosorum ».

a) Necessaria restrictio privilegii exemptionis ut, cum ipsa vita
et actione ecclesiastica dioecesana, perfecta coordinatio obtineatur. Maior
et efficacior sit subordinatio Religiosorum Auctoritati Episcopali prae-

sertim in muneribus dioecesanis gerendis, scilicet, in munere Parochi,
Vicarii Cooperatoris, Rectoris Ecclesiae, Cappellani Collegii et Insti-
tuti, etc. Exemptiones et privilegia Religiosorum frequenter ita sese
evolvunt ut ipsi Religiosi quasi corpus extraneum intra Dioecesim ef-

ficiant;
b) saepe saepius utilitas potius materialis videtur nimis movere

sive Ordines sive Congtegationes, quae etiam tantummodo curam ac-

cipiunt illarum Paroeciarum quae utiliores videantur et in ipsis re-

gendis, frequenter potius bono Ordinis aut Congregationis quam bono

populi Dei in Paroecia vel in Dioecesi consulunt;

¢) speciali modo commendandum est ut Instituta Feminina ma-

gis congruenter sese habeant cum adiunctis nostri temporis, sive in

Constitutionibus quae Religionem regunt, sive in veste vel habitu pro-

prio Congregationis, ita ut maxima cum efficacitate et sine detrimento

veri spiritus religiosi, omnes Religiosae vires suas impendant pro vita

paroeciali et dioecesana. , .

4. 4) administratio rerum Ecclesiae Universalis, quae fit per Sa-
cras Congregationes, congruentius sese habere potest cum peculiaribus
adiunctis nostri aevi. Exoptatur sensus maioris Catholicitatis in Offi-
ciis Congregationum necnon in Apostolicis Nuntiaturis. Enixe opera
danda est ut ecclesiastici viri bene probati et indubie capaces, ab om-
nibus, etiam dissitis regionibus vel gentibus oriundi, illa munera exet-
ceant ne pracvalentia otiatur ecclesiasticorum fere unius gentis;

b) facilius adhibeatur, in Tribunalibus et Officiis Ecclesiasticis,
lingua vernacula, cuiuscumque regionis;

¢) Congruentiores cum adiunctis nostri temporis sint relationes
quae a Sancta Sede exiguntur, praesertim Relatio Quinquiennalis.

5. Reformatio Breviarii cum simplificatione Nocturnorum et adae-
quata revisione lectionum.

6. Reformatio et simplificatio Libri Pontificalis Romani.

7. Amplior concessio usus linguae vernaculae in textu Sanctae
Missae.

8. Concessio integralis usus linguae vernaculae in administratione
Sacramentorum, excepto Ordine, cum peculiari simplificatione rubri-
carum in administratione Baptismi adultorum.

9. Concessio integralis usus linguae vernaculae in Rituali Ro-
mano.

10. Vicariis Cooperatoribus concedatur eadem facultas iam Paro-
chis concessa in administratione Sacramenti Chrismatis, et secundum

easdem circumstantias.

11. Vestis ecclesiastica Cleri Saecularis sit congrua necessitatibus
nostri temporis et uniformis, extra liturgicas functiones.

Maximas, Eminentiae Tuae Reverendissimae, gratias agentes be-
nignae animadversionis causa his litteris dedicatae, pro salute Tua in-
stantes preces fundimus et specialem Benedictionem pro nostra Dioe-
cesi exposcimus.

Eminentiae Tuae Rev.mae add.mi

R AnTONIUS REIS
Episcopus S. Marige
B ArLovsrus V. SARTORI
Episcopus tit. Celerinensis
Coadiutor c. s. S. Marige

61
Exc.mr P. D. IDILII I. SOARES

Episcopi Santosensis (Santos)

Santos, die 28 augusti 1959

Eminentissime Domine,

Responsum iucunde litteris vestris praebentes, has sententias consi-
derationi Oecumenici Concilii subiicimus:

1. Ubi sit sacerdotum carentia, instituatur Diaconatus ordo cum po-
testate praedicandi, baptizandi et matrimonio assistendi, dummodo candi-
dati, praeter bonos mores integro gymnasiali cursu, apologetico ac biblico
praediti sint. :

2. Apostatae sacerdotes qui fidem adhuc servant ad statum laicalem
reduci possint absque caelibatum obligatione servandi.

3. Quae adversus societates viget ut dicunt Rotary Club et Lion Club
suspicio tollatur.

4. Sanctissimo Sacramento tantum genuflexio fiat, In solemnitatibus
liturgicis etiam pontificalibus sit dumtaxat inclinatio capitis.

5. Omnes benedictiones lingua vernacula fiant.

6. In omnibus ecclesiis paroecialibus instructionis cursus necessaric
nubentibus adsit.

7. Catechesis esse prima atque praecipua obligatio parochorum debet.

8. Dilatentur missarum vespertinarum facultates. '

9. Sacrae processiones tantummodo diebus festis patronorum Ec-
clesiae paroecialis vel publici oratorii permittantur.

10. Imaginum cultui limites statuantur.
11. Consecrationis altarium et ecclesiarum caerimoniae expediantur.

12. Sacerdotes praesertimque Episcopi sese abstineant a magno fa-
stu tum in vita publica tum in privata.
Fa qua par est revetentia me profiteor

Eminentiae Vestrae add.mum

3 IoiLius I. SOARES
Episcopus Santosensis

Exc.m1 P. D. RUDERICI SERRA
Episcopi S. Caroli in Brasilia (Sao Carlos)

Em.me ac Rev.me Domine,

Cum Commissio Antepraeparatoria Concilii Oecumenici per epi-
stulam die 21 martii vertentis anni datam (prot. n. 1 C/59-1230 bis)
suggestiones expostulasset, has libenter praesento.

1. Hodierno scientiarum progressu necnon perpensis novis inven-
tis quae ad evolutionem spectant, normas clariores tradere fidelibus de
mente Ecclesiae circa doctrinam transformismi.

2 Sensum autenticum definire circa negotiationem vel mercaturam
vetitam clericis, de qua can. 142 C.I.C. agit, praesertim cum eam exer-
cent religiosi in propriam vel ipsorum congregationis utilitatem.

3. Cum pluribus in regionibus, dum crebro et graviter augetur
ptetium victus, pecuniae vilitas magis magisque in dies detrahatur, Epi-
scopis Provinciae facultatem concedete conficiendi indicem emolumen-
torum et taxarum pro necessitatum vicissitudine mobilium, quinque
annorum cutsu et Sedis Apostolicae approbatione non requisitis, sola
_ Episcoporum Provinciae auctotitate intetposita.

4. Ut habitum talarem et tonsuram semper deferant et publicis specta-
culis ne intersint clericos urgere. ’

5. Quoniam passim et ubique condere tentatur novas congregationes
religiosas mulierum, quae diuturne ac ferme in perpetuum conditiones
ad approbationem necessarias iuxta normas canonis 492 C.I.C. comparare
frustra conantur, ideoque materialiter subsistunt quamvis formali et

iuridica existentia careant, pracfinire experientiae spatium temporis, quo
elapso, extinguantur ipso facto.
Reverenter salutans subscribo, Eminentiae Vestrae addictissimus in
Domino
#3 RUDERICUS SERRA
Episcopus S. Caroli in Brasilia

Rev.m1 P. D. MAXIMI BIENNES

Administratoris Ap. S. Aloysii de Caceres
(Sdo Luis de Ciceres)

Sdo Luis de Cdceres, 28 septembre 1959

Eminence Révérendissime,

j’ai recu en son temps la communication de Votre Eminence, ayant
trait au futur Concile (Ecuménique.

Profondément touché de la confiance qui m’a été ainsi manifestée, je
n’ai qu’a souhaiter pour P'instant le succes de cette ceuvre si importante,
unissant mes humbles prieres & celles de I’Eglise entiére,

Filialement respectueux de votre Eminence,

MaxiME BIENNES
Adm. Apost. de S. Luis de Caceres

Exc.m1 P. D. IOSEPHI pe MEDEIROS DELGADO
Archiepiscopi S. Ludovici in Maragnano (Sdo Luis do Maranhio)

E Civitate Sancti Ludovici, 20 aprilis 1960

Eminentissime Domine,

1. Cum essem in Europa ob Visitationem ad Limina ab iulio usque
ad octobrem, extemporaneum duxi sollicitationi Eminentiae Tuae N, 1
C/59-1232, die 18 junii 1959 factae respondere, nam ad me non petve-
nit nisi octobri mense et responsio usque ad primam diem septembris re-
quirebatur.

2. Rogo Eminentiam Tuam me nunc excusare cum litteras n. 1 C/59-
1232 bis accepi, pergratam confitendo mihi esse opportunitatem ad Con-

cilium Oecumenicum vota mea humilitet exponendi.

3. Tuxta indicationes Excellentissimi Praelati nullius Pinerensis, in

hac Provincia, Domini Alfonsi Ungarelli ad catholicum Matrimonium ac

civilem sic dictum contractum attinentes,” in circumstantiis a Codice
bigamiae casus frequentet dantur.

Turis Canonici, c¢. 1098, praevisis,
Matrimonium contrahunt tantum civile ut aliud matrimonium contrahere
possint postea coram Fcclesia et vice-versa, maxime in locis semel vel bis

in anno a sacerdote visitatis.
4. Perutile duco legislationem canonicam de Apostolatu laicorum a

Concilio Oecumenico perfici, primo quia alii Actionem Catholicam non

promovent, excessivo Religiosatum Associationum amote ducti, alii vero

Religiosas Associationes derelinquunt non minore Actionis Catholicae

amore incensi; postea quia subiecta socialia ac technica saepe cum apo-
itio lajcalis missio-

stolatu supernaturali confunduntur, gravissime exerc

nis in re temporali nocendo. Necessitates hufus temporis considerando,

conveniens mihi videtur normas clatiores a Concilio Oecumenico exponi
ut fideles tuto et audacter consecrationem mundi quaerere possint.

5. Cum in omnibus populis inveniantur plurimi sacerdotes excommu-
nicati propter matrimonii civilis attemptationem a Sancta Matre Eccle-

sia quae semper et ubique fortiter et suaviter, iusta, sapiens et misericor-

diosa exhibetur, favorem quaerentes, mihi videtur prudens solutionem
deramus eos fidem servare et

benigniorem eis offerre, maxime si consi
conscios esse quod Ecclesia solutiones faciliores non contrahentibus ci-
vile matrimonium offerat.

) in te liturgica: ut
b) in re pastorali: uti
stiani; ut reviviscantur ordines
tuitu participationis activae fide

vino ad populi christiani orationem adaptato;
¢) in re catechetica: ut perficiantur normae canonicae ad insti-

tutionem novi catechumenatus et simul « liturgia » conveniens edatur.
Rogando Deum ut Eminentiae Tuae et Pontificiae Commissioni Ante-

praeparatoriae Pro Concilio Oecumenico assistat

ARCHIEPISCOPUS S. LUDOVICI I

Ante-Missa legi possit vernaculo sermone;
nstituantur Diaconi ad servitium populi chri-
Lectorum, Acolithorum, Cantotum in-
lium in oratione publica et officio di-

Eminentiae Tuae Rev.mae
add.mus

R TosgpH DE MEDEIROS DELGADO
Archiepiscopus S. Ludovici in Maragnano

L Cf. pp. 292-298.

Exc.m1 P. D. IOSEPHT DALVIT
Episcopi Sancti Matthaei (Sao Matéus)

. Sdo Matéus, 10 aprilis 1960
Em.me ac Rev.me Domine,

Cum tempore opportuno respondere non potuerim circa argumenta
proposita ab Em.mo ac Rev.mo Cardinali Tardini, eo quod mense septem-
bri tantum dioecesi potitus sim et epistolam Pontificiae Commissionis
pro Concilio mense octobri receperim ac legerim, libenter respondeo
hodie novae ipsius Commissionis petitioni, sciens me hoc modo tem
pergratam facturum esse Summo Pontifici €t, pro mea parvitate, Ecclesiae
Matri communi forsitan utilem,

Sequuntur hic meae animadversiones, quae non sunt meae tantum,
sed etiam Sacerdotum qui mecum laborant, quaeque magis reflectunt pe-
culiarem Ecclesiae conditionem in Brasilia,

1. Propono ut dies festi de praecepto, qui diem certum obtinuerunt
€t occurrere possunt quavis hebdomadae die et ab Auctoritate civili qua
tales non cognoscuntur, semper transferantur in diem dominicam se-
quentem,

Nisi ita fiat, populus christianus brevi tempore perdet sensum peculia-
rem cuiuscumque diei festi, qui per hebdomadam celebratur.

2. Desiderium commune est ut explicetur can. 1908 Codicis Turis Ca-
nonici, et criterium condatur quo indicetur quae praesentia sacerdotis
necessaria sit ad matrimonium validum in facie Ecclesiae consideran-
dum; si scilicet sacerdos ut praesens habendus sit dummodo sit inter
fines Paroeciae, aut si requiratur praesentia physica in loco ubi ma.
trimonium peragitur. Notandum nostras Paroecias valde extensas esse,
ita ut ad ultra centena millia passuum pateant (100 km.),

3. Desiderium valde commune sacerdotibus est ut tempus ieiunii
pro Missa celebranda reducatur ad unam vel saltem duas horas. Nisi ita
fiat fere numquam sacerdos qui binat vel trinat, aliquem cibum sumere
potest.

4. Desiderium nostrum commune est ut in Solemni Vigilia Paschali,
« Pater noster » a populo recitandus post renovationem promissarum
baptismalium, vernacula lingua recitetur; alioquin fere nulli recitabunt
et recitantes non intelligent. Fodem modo desideramus ut « Pater noster »
qui a populo, in Missae celebratione recitari solet, lingua vernacula et
‘non latina, quae a nemine intelligitur, recitari possit.

Et generali quonam modo opinamur bonam normam esse quae lin-
guae vernaculae facile indulget, ad maiorem et meliorem intelligentiam

caeremoniarum Sacrae Liturgiae.
En vota et animadversiones quae huic Pontificiae Commissioni com-

municare bonum mihi fuit. Profiteor inter gravissima argumenta quae
alii Patres allaturi et tractaturi sunt, haec parvi momenti esse; rogo ta-
men ut veniam mihi detis, scientes me minimum inter Antistites et

meam Dioecesim minimam inter omnes esse.
Vestras orationes exposco, firmitetr sperans me, iis innixum, forti-

ter pto Ecclesia et Pontifi~e adlaboraturum.

In Domino addictissimus
4 TosEPH DALVIT

Episcopus Sancti Matthaei

66
Emami P. D. CAROLI C. Carp. DE VASCONCELLOS MOTTA
Archiepiscopi S. Pauli in Brasilia (Sao Paulo)

Una cum eo responsum dederunt:

Exc.mus P. D. ANTONTUS M. ALVES pe SIQUEIRA, Archiepi-
scopus tit. Chalcidensis in Syria, Coadiutor S. Pauli

in Brasilia.

Exc.mus P. D. PAULUS ROLIM LOUREIRO, Episcopus tit. Bria-
nus, Auxiliaris S. Pauli in Brasilia.

Fxc.mus P. D. ANTONIUS FERREIRA pe MACEDO, Episcopus
tit. Attudensis, Auxiliaris S. Pauli in Brasilia.

Exc.mus P. D, VINCENTIUS MARCHETTI ZIONI‘, Episcopus tit.
Lauzadenus, Auxiliaris S. Pauli in Brasilia.

Sancti Pauli, in Brasilia, die 22 augusti 1959

Eminentissime Princeps,

Praesentibus litteris honorificum nobis est Eminentiae Tuae perma-
gnam significare laetitiam quae in animo omnium nostri notitia de insti-
tuta Commissione Antepraeparatoria pro futuro Concilio Oecumenico pe-
vasit.

Cum iubilo et spe, nuntium de convocando Concilio universus ac-
cepit orbis.







